
“STEKLOPLASTIK” MJCHNING 
BOZORDAGI STRATEGIK 
HOLATINI TAHLIL QILISH

Musyeva Shoira Azimovna
Samarqand iqtisodiyot va servis instiiuti Marketing kafedrasi professori

Annotatsiya: Mazkur maqolada korxonaning respublika mebel bozoridagi strategik holatini baholash va tahlil qilishda 
strategik marketingda keng qo‘llaniladigan SWOT-tahlil usuli, mahsulot sifati, mahsulot ishlab chiqarish va sotish nati-
jalari, strategitk rejalashtirish bosqichlarini qo‘llash ko‘rib chiqilgan.

Kalit so‘zlar: Korxona, mebel mahsulotlari, strategiya, tahlil, bozor, talab, taklif.
Abstract: In this article, the use of the SWOT analysis method, product quality, product production and sales results, stra-
tegic planning stages, which is widely used in strategic marketing, is considered in the assessment and analysis of the 
company’s strategic situation in the furniture market of the republic.

Key words: Enterprise, furniture products, strategy, analysis, market, demand, supply.
Аннотация: В данной статье рассматривается использование широко используемого в стратегическом маркетинге 
метода SWOT-анализа, качества продукции, результатов производства и продаж продукции, этапов стратегиче-
ского планирования при оценке и анализе стратегической ситуации компании в мебельной отрасли. рынок респу-
блики.

Ключевые слова: Предприятие, мебельная продукция, стратегия, анализ, рынок, спрос, предложение.

K I R I S H
O‘zbekiston mebel va yog‘ochga ishlov berish sanoati mamlakatimizda jadal rivojlanayotgan tarmoqlardan 

biridir. Agar bundan 5-8 yil avval mamlakatimiz ichki bozorini xorijiy ishlab chiqaruvchilar mahsulotlarining 65-70 
foizi tashkil etgan bo‘lsa, bugungi kunda bozor sig‘imining qariyb 90 foizi yuqori sifatli mahalliy mahsulotlar 
bilan qondirilmoqda. Respublikada mebel ishlab chiqarish va yig‘ish bo‘yicha 1100 dan ortiq korxona faoliyat 
ko‘rsatsa, ularning 500 tasi Toshkent shahrida tashkil etilgan.

Mebel ishlab chiqarish korxonalari mamlakatmiz aholisining kundalik ehtiyojlarini qondirishda, turar joy-
larda munosib yashash sharoitlarini yaratishda katta ahamiyat kasb etadi. Har qanday yangi xonadon, yoki 
ishga tushirilgan ijtimoiy ob’ekt uchun mebel jihozlari zarur, demak iqtisodiyot rivojlangan sari mebel mah-
sulotlariga bo‘lgan talab oshib boradi. Bunga misol tariqasida 2022-yil yakunlariga bag‘ishlangan raqamlarni 
keltiramiz. 

Yil yakunlari bo‘yicha mamlakatimizda jami 12078,1 ming kv.m. turar joylar qurilib foydalanishga top-
shirilgan. Bularning barchasi oshxona, yotoqxona, yumshoq va boshqa turdagi mebellar bilan jihozlanishini 
ko‘zda tutishimiz lozim. 2022-yilning yanvar-dekabr oylarida FHDYO organlari tomonidan 311,4 ming nikoh 
qayd etildi, ya’ni shuncha yangi oilalarga ma’lum mebellar xarid qilinadi. Ijtimoiy sohaning rivojlanishini tahlil 
qiladigan bo‘lsak yil davomida 6032 yotoqqa mo‘ljallangan zamovaniy kasalxonalar, 19368 qatnovga mo‘ljal-
langan poliklinikalar, 77436 o‘quvchi o‘rni umumta’lim va ixtisoslashtirilgan maktablar qurib topshirilgan. Har bir 
qurilgan ob’ekt ixtisoslashuvga mos bo‘lgan mebel jihozlarini talab qiladi. Bundan tashqari kapital ta’mirlangan 
ob’ektlar, turli ofis va ma’muriy ob’ektlarning qurilishini hisobga olsak, mebelga bo‘lgan talabning bir qismi 
to‘g‘risida tasavvurga ega bo‘lish mumkin. 

M A V Z U G A  O I D  A D A B I Y O T L A R N I N G  T A H L I L I
Xorijiy tajribalarga tayanib shuni ta’kidlash lozimki, marketing tamoyillarini rivojlantirish va ularni amali-

yotda qo‘llash bo‘yicha kuplab iqtisodchi olimlar shug‘ullanib kelgan. Ular qatoriga F.Kotler, M.Porter, D.Evans, 
I.Ansoff, M.Berman, M.Golubkov, P.Samuelson, D.Marshall kabi taniqli olimlarni kiritishimiz mumkin.

SMamlakatimizda qator yillar davomida marketing sohasida olib borilgan izlanishlar milliy xususiyatlardan 

kelib chiqqan holda iqtisodiyotda marketing nazariyasini rivojlantirishga katta hissa qo‘shgan olimlarni ham 
e’tirof etish lozim. Bularga M.Muxammedov, M.Pardaev, R.Ibragimov. YO.Abdullaev, A.Saliev, M.SHarifxo‘jaev, 
B.Xodiev, D.Raximova, R.Boltaboev, D.Ergashxodjaeva va boshqalarni kiritish mumkin.

T A D Q I Q O T  M E T O D O L O G I YA S I
Tadqiqot jarayonida tizimli yondashuv, abstrakt-mantiqiy fikrlash, guruhlash, taqqoslash, omilli tahlil, tan-

lanma kuzatish usullaridan foydalanilgan 

T A H L I L  V A  N A T I J A L A R
Mebel ishlab chiqarishning ishlab chiqarish jarayoni korxonaga kiradigan xom ashyo va materiallarni tayyor 

mahsulotga aylantirish bilan bog‘liq barcha jarayonlar majmuyidir. U mashinalar, asboblar va ishchilar mehnati-
ning mahsulot ishlab chiqariladigan xom ashyo va materiallarga bevosita ta’sirini o‘z ichiga oladi. Mebel ishlab 
chiqarishning texnologik jarayonining asosiy bosqichlari yog‘ochni quritish, uni kesish, qo‘pol blankalarni qayta 
ishlash, ularni yopishtirish va shponlash, tayyor blankalarni qayta ishlash, qismlarni birliklarga yig‘ish, ishlov 
berish birliklari, pardozlash agregatlari va qismlarini yig‘ish  dolzarbdir.

Hozirgi vaqtda “Stekloplastik” OAJning asosiy faoliyati Uzbekiston Respublikasi umumiy urta ta’lim, makta-
bgacha ta’lim va tibbiet muassasalarini ixtisoslashgan mebel va sport jihozlari bilan ta’minlashga yo‘naltirilgan. 
Korxona 180 nomdan ortik assortimentda ixtisoslashgan mebel va sport jihozlarini ishlab chiqaradi, shu jum-
ladan:

● 60 nomdan ortiq ukuv mebellari;

● 20 nomdan ortiq maktabgacha ta’lim muassasalari mebeli;

● 20 nomdan ortiq tibbiet mebeli;

● 50 nomdan ortiq sport jihozlari;

● 30 nomdan ortiq ofis va maishiy mebeli;

● stekloplastik materiallardan yana birkancha har kil mahsulotlar.

“Stekloplastik” OAJning asosiy xaridorlari vazirliklar, mahalliy hokimliklar, injiniring kompaniyalar va “Uzme-
deksport”  kompaniyasi bilan faoliyat olib boradi. “Stekloplastik” OAJ Osiyo banki tomonidan ta’limni rivojlanti-
rish dasturi bo‘yicha e’lon qilingan tenderlarga asosan mebellar ishlab chiqarishni yo‘lga quygan.

“Stekloplastik” OAJning ishlab chiqarish faoliyatida qo‘llaniladigan xom ashyoning 70% mahalliy ishlab 
chiqarish korxonalaridan olinganligi sababli mahsulot narxi iste’molchilar uchun qulaylik tug‘diradi va import 
mahsulotlarga nisbatan ancha arzon. Korxona ishlab chiqaradigan mahsulot sifati O‘zbekiston Respublikasi 
standartizatsiya va metrologiya markazining sifat sertfikatlari va 14 patentlari bilan tasdiklangan. 

Bundan tashkari “Stekloplastik” OAJda ISO 9001:2000 jahon standartlariga muvofiq sifat menejmenti tizimi 
joriy qilingan.

Bugungi kunda “Stekloplastik” OAJdagi mehnat jamoasi 300 kishiga yaqin bo‘lib, ularning aksariyati yuqori 
malakali mutaxassislardir. Ishchilarning o‘rtacha oylik ish haqi 2740 ming so‘mni tashkil qiladi.

“Stekloplastik” OAJ maishiy mebel bozorida ham faol siyosat olib bormoqda. 2005–2006-yillarda yangi 
turdagi ofis va xo‘jalik mebellar ishlab chiqarishni tashkil qilish natijasida 20 dan ortik ish joylari tashkil qilindi 
va sotish hajmini oshirishga erishildi. Bugungi kunda bunday mebellar iste’mol krediti asosida xaridolrlarga 
yetkazib beriladi.

Oxirgi yillarda ishlab chiqarishni takomillashtirish maqsadida korxona tomonidan xorijiy davlatlarda ishlab 
chiqariligan kator maxsus jihozlar va texnologik liniyalar xarid qilindi va ishga tushirildi. Shularga TURANLAR 
(Turkiya), YING LING Machinery (Tayvan), eRMAKSAN (Turkiya) hamda Xitoyning bir qancha jihozalirini kiritish 
mumkin. Ushbu jihozlar ishlab chiarish operatsiyalarni takomillashtirishga va shuning natijasida mahsulot sifa-
tini oshirishga yordam bermoqda.

Oxirgi yillar ichida “Stekloplastik” OAJ Respublikamizning 1000 dan ortiq maktabgacha ta’lim muassas-
alari, maktablar, akademik litsey va kasb-hunar kollejlar, oliy oquv yurtlarini yuqori sifatli zamonaviy mebellar 
bilan jihozlashga erishdi.

Korxonaning umumiy maydoni 13,2 gektarni tashkil etadi. Ishlab chiqarish binolarining maydoni 2,4 gek-
tarni tashkil qiladi. Korxonada 252 kishi ishlaydi.

2021-yilda ishlab chiqarilgan mahsulotlar hajmi 68,1 milliard so‘m yoki 6 million so‘mni tashkil etdi – 190 
ming AQSH dollari. 

Korxonaning asosiy faoliyati quyidagilardan iborat:

● shisha tolali mahsulotlar

● Tibbiy mebel va jihozlar

● sport anjomlari va jihozlari

● Ta’lim muassasalari uchun ixtisoslashtirilgan mebellar 

● Ofis mebellari

● Metall buyumlar

“Stekloplastik” MCHJning 2022-yildagi ishlab chiqarish faoliyatini quyidagi jadvalda va diagrammada 
ko‘rishimiz mumkin. (1-jadval)

1-jadval: 2022-yilda “Stekloplastik” MCHJ sida mahsulot ishlab chiqarish va sotish natijalari

T.r Mahsulot turlari Summa, mlrd.so‘m Hissasi, %

1 Tibbiy jihozlari 7800 8

2 Maxsus laboratoriya jihozlari 6700 6

3 Sport anjomlari 3300 3

4 O‘quv va ofis mebellari 28300 27

5 Stekloplastik mahsulotlari 21000 20

6 Bolalar maydonchasi va vorkaut 14200 14

7 Metall mahsulotlari 4200 4

8 Bolalar mebellari 18500 18

1-rasm: “Stekloplastik” MCHJ mahsulot ishlab chiqarish assortimenti

Keyingi jadvalda “Stekloplastik” MCHJning 2021-2022-yillarda ishlab chiqarish faoliyatining solishtirma 
ma’lumotlari keltirilgan.

S2-jadval: 2021-2022-yillarda “Stekloplastik” MCHJ da ishlab chiqarilgan mahsulotlar hajmining o‘zgarishi

№ Mahsulot nomenklaturasi
2021 2022

Soni Summa, mln.so‘m Soni Summa, mln.so‘m

1 Tibbiy jihozlari 13467 7230 20822 7800 

2 Maxsus laboratoriya jihozlari 54496 5860 76478 6700

3 Sport anjomlari 540 2500 537 3300

4 O‘quv va ofis mebellari 6179 2640 6260 28300

5 Stekloplastik mahsulotlari 250 18540 1203 21000

6 Bolalar maydonchasi va vorkaut 220344 136 191232 14200

7 Metall mahsulotlari 136526 2200 124724 4200

8 Bolalar mebellari 144450 14680 158847 18500

Jami 576252 53726 580103 104000

2-rasm: “Stekloplastik” MCHJsining 2021-2022 yillardagi mahsulot ishlab chiqarish dinamikasi

Ushbu diagrammadan ko‘rish mumkinki, “Stekloplastik” MCHJ mahsulot assortimentining asosiy guruhlari 
bo‘yicha ishlab chiqarish notekis bo‘lgan. Masalan, o‘quv va ofis mebellarini ishlab chiqarish keskin oshib ketgan, 
bolalar mebellari esa deyarlik o‘zgarmagan. Bolalar maydonchasi va vorkaut mebellar guruhi 20212-yildagi 
kashfiyot desak hakm bo‘ladi, chunki uning ishlab chiqarilish juda ko‘paygan.

Umumiy ma’lumtolardan kelib chiqqan holda, korxonaning respublika mebel bozoridagi strategik holatini 
baholashga o‘tamiz. Bunda “Stekloplastik” MCHJning holatini va tutgan o‘rnini tahlil qilishda strategik marke-
tingda keng qo‘llaniladigan SWOT-tahlil usulidan foydalanamiz. Ushbu usulda ikki o‘lchamli matritsaga kor-
xonaning kuchli va kuchsiz tomonlari, imkoniyatlar va xavf-xatarlarni kiritamiz va ularni tahlil qilamiz (3-jadval). 

3-jadval: “STEKLOPLASTIK” MCHJ kuchli va kuchsiz tomonlari tahlili

Kuchli tomonlari (S) Kuchsiz tomonlari (W)

Texnologik ixtisoslashuv;
Bozorning alohida segmentiga yo‘naltirilganlik;
Ko‘p yillik tajriba;
Yuqori malakali personal.

Yangi jihozlar ulushining kamligi;
Faqat yuridik shaxslarga xizmat ko‘rsatish;
Assortiment yangilanishi sust;
Raqobatchilarga nisbatan faol harakat qilmaslik;
Moliyaviy muammolar.

Imkoniyatlar (O) Xavf-xatarlar (T)

Davlat tomonidan sohani qo‘llab-quvvatlash;
Investitsion dasturlarning hajmini oshishi;
Mebelsozlik texnologiyalarning kirib kelishi.

Maxsus mebel bozoridagi modalar o‘zgarish tezligi;
Iste’molchilar tarkibining o‘zgarishi;
Yangi raqobatchilar ko‘payishi;
Ofis texnologiyalarining o‘zgarishi.

Jadvaldan ko‘rinib turibdiki “Stekloplastik” MCHJning maxmus mebellar bozoriga ixtisoslashuva uning 
kuchli tomonlarini asoslab beriadi va imkoniyatlarini kengaytiradi. SHu bilan birga texnologiyalarning cheklan-
ganligi va aasortimentning chuqur ixtisoslashuvi korxonaning xavf-xatarlarini vujudga keltiradi.

SWOT-taxlidagi omillarning ta’sirini har tomonlama o‘rganish natijasida marketing strategiyasining asosiy 
variantlari yuo‘yicha umumiy xulosaga kelinadi. (4-jadval)

4-jadval: SWOT tahlili asosida “STEKLOPLASTIK” MCHJ tanlaydigan marketing strategiyalari matritsasi

Kuchli Kuchsiz

Imkoniyat Imkoniyatlarga asoslangan kuchli tomonlarni 
rivojlantirish strategiyasi.

Imkoniyatlarga asoslangan kuchsiz tomonlarini bartaraf 
qilish strategiyasi

Xavf-xatar Kuchli tomonlarni xavf-xatarga qarshi 
qo‘llash strategiyasi.

Xavf-xatardan qochish, boshqa segmentga o‘tish 
strategiyasi

Ushbu jadvalda mavjud SWOT-tahlil natijalari bo‘yicha “Stekloplastik” MCHJsi tomonidan qo‘llashda jozi-
bador marketing strategiyalari ko‘rsatilgan.

Keltirilgan to‘rrta strategiyasidan barchasi “Stekloplastik” MCHJ korxonasi uchun qo‘llashga mos bo‘lgan 
bilan ularni amalga oshirish uchun bir qancha shartlar bajarilishi lozim bo‘ladi. Shuning uchun bizlar korxona 
mahsulotlari assortimentini taxlal qilish zarur, deb hisoblanidk. Tahlilning birinchi usuli bu BCG martitsasini 
tuzishdir (5-jadval)

5-jadval: “STEKLOPLASTIK” MCHJ assortimentining “Boston konsalting grupp” matritsasi asosida tahlil qilish
“Yulduzlar” “Sog‘in sigirlar”

Maxsus laboratoriya jihozlari
Bolalar mebellari
Bolalar maydonchasi
Stekloplastik mahsulotlari

Tibbiy jihozlari
O‘quv, ofis mebellari 
Basseynlar, 
Kayiklar va suv atraksionlari

Avtobus ehtiyot kismlari
Vorkaut

Plastmassa mahsulotlari 
Sport anjomlari 
Metall mahsulotlari

“So‘roq belgisi” “Itlar”

BCG-matritsasining tahlili bo‘yicha “Stekloplastik” MCHJ assortmentining “so‘roq belgilari”ga ikki xil mah-
sulot kiritiladi, ya’ni avtobus ehtiyot qismlari va vorkaut, “yulduzlar”ga maxsus laboratoriya jihozlari, bolalar 
mebellari, bolalar maydonchasi va stekloplastik mahsulotlari. “Sog‘in sigirlar”ga quyidagi mahsulotlar kiritilgan: 
tibbiy jihozlari, o‘quv, ofis mebellari, basseynlar, qayiklar va suv atraksionlari. Mahsulotlar ichida kam foyda kel-
tiradigan va talab barqaror bo‘lmaydiganlarga plastmassa mahsulotlari, sport anjomlari va metall mahsulotlari 
kiradi. 

SXulosa qilib aytadigan bo‘lsak, “Stekloplastik” MCHJ ning qiymatiga ta’sir ko‘rsatuvchi ichki omillarni kor-

xonaning o‘zi o‘z foydasiga ijobiy imkoniyatiga ega. Tashqi omillar esa bevosita Hukumat va bozor ta’siri ostida 
korxonaning qiymatiga ta’sir ko‘rsatadi. Buning uchun korxonaning o‘zi tashqi muhitga moslashishi lozim. Olib 
borilgan nazariy va amaliy izlanishlar marketing strategiyasining zamonaviy tendensiyalariga bag‘ishlangan 
bo‘lib “Stekloplastik” MCHJ misolida bajarilgan. Izlanishlar natijalari quyidagi xulosalarga asos bo‘lmoqda. 

Zamonaviy marketing nazariyasidagi ilmiy va uslubiy tadqiqotlar ushbu fanda strategik fikrlashning ustu-
vorligini amalda ko‘rsatmoqda. Fanning tarkibida strategik marketing uslubiyati va yondashuvlarining doimiy 
takomillashib borishi, bugungi kun marketingida yangicha usullar va jarayonlarga asos bo‘lmoqda. Bulardan 
biri strategik tahlil uslubiyatidir.

Sanoat korxonalarida marketingning rivojlanishi boshqaruvda strategik marketing tizimining shakllanishiga 
olib kelmoqdaa. Bunda strategitk rejalashtirish bosqichlarini qo‘llash, strategik marketing tamoyillaridan foyda-
lanish hamda strategik tahlil bo‘limlarining tashkil qilinishini ko‘rsatish mumkin.

Marketing strategiyasini yaratish korxonalarda o‘ziga xos tahliliy usullarini qo‘llashni taqozo qiladi. Ushbu 
usullarning yo‘nalishlaridan biri matritsali tahlillar usuli hisobalanadi. Ushbu usulning mohiyati shundaki, barcha 
tahlil qilinadigan ko‘rsatkichlar va omillar matritsa shakliga keltiriladi. Ushbu usullar qatoriga PESTEL tahlili, 
SVOT-tahlili, raqobatchilarning strategik xaritasi, BKG matritsasi va boshqalar qiradi. Har bir qo‘llanilgan matrit-
saning korxona strategik tahlilidagi o‘z o‘rni bor.

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

